
Կատարորղական վարույթը կասեցնելու մասին

       19.04.2018թ.							                                     ք.Երևան

Հարկադիր կատարումն ապահովող ծառայության Երևան քաղաքի Շենգավիթ բաժնի հարկադիր կատարող, արդարադատության լեյտենանտ Կ.Վարդանյանս, ուսումնասիրելով 26.02.2018թ. վերսկսված թիվ 02803829 կատարողական վարույթի նյութերը.

Երևան քաղաքի Շենգավիթ վարչական շրջանի ընդհանուր իրավասության դատարանի կողմից 21.11.2017թ. տրված թիվ ԵՇԴ/4735/02/16 կատարողական թերթի համաձայն պետք է՝ Նվարդ Մանուկի Մաթևոսյանից հօգուտ <<Յունիբանկ>>ԲԲԸ-ի բռնագանձել 1 083 141 ՀՀ դրամ 30 լումա, որից 318 872 ՀՀ դրամ 60 լումա՝ ժամկետանց վարկի գումար, 17 726 ՀՀ դրամ՝ ժամկետանց տոկոսի գումար, 692 902 ՀՀ դրամ՝ ժամկետանց վարկի տույժ, 39 291 ՀՀ դրամ 10 լումա՝ ժամկետանց տոկոսի տույժ, 14 349 ՀՀ դրամ 0 լումա՝ վարկային հաշվի սպասարկման վճար։
Նվարդ Մանուկի Մաթևոսյանից հօգուտ <<Յունիբանկ>>ԲԲԸ-ի բռնագանձել պայմանագրի 2.1.6 կետի համաձայն վարկի գումարի մնացորդի և տոկոսագումարների նկատմամբ հաշվարկվող 1%-ի չափով տույժ` յուրաքանչյուր ուշացած օրվա համար՝ մինչև պարտավորության դադարումը` սկսած 31.10.2016թ.։
Նվարդ Մանուկի Մաթևոսյանից հօգուտ «Յունիբանկե ԲԲԸ-ի բռնագանձել պայմանագրի 2.4.10 կետի համաձայն վարկի հաշվի սպասարկման վճարը՝ ամսական վարկի մնացորդի 0.5% -ի չափով` մինչև պարտավորության դադարումը` սկսած 31.10.2016թ.։
Նվարդ Մանուկի Մաթևոսյանից հօգուտ <<Յունիբանկ>>ԲԲԸ-ի բռնագանձել 21.663 ՀՀ դրամ՝ որպես հայցվորի կողմից նախապես վճարված պետական տուրքի գումար։
Դատարանի 14.11.2016թ. թիվ ԵՇԴ/4735/02/16 որոշմամբ կիրառված հայցի ապահովման միջոցները պահպանել մինչև վճռի փաստացի կատարումը։
Պարտապանից պետք է բռնագանձել նաև բռնագանձման ենթական գումարի հինգ տոկոսի չափով գումար, որպես կատարողական գործողությունների կատարման ծախս:
            Իրականացված կատարողական գործողությունների ընթացքում պարզվել է, որ ՝ պարտապան Նվարդ Մանուկի Մաթևոսյանի ընդհանուր պարտքը «Յունիբանկե ԲԲԸ-ի նկատմամբ 09.04.2018թ. դրությամբ կազմում է 2.878.983 ՀՀ դրամ, որը նվազագույն աշխատավարձի հազարապատիկի և ավելի չափով բավարար չէ պահանջատիրոջ պահանջները բավարարելու համար:
         Պարտապանին պատկանող գույք կամ եկամուտներ չեն հայտնաբերվել:
        Վերոգրյալի հիման վրա և ղեկավարվելով «Սնանկության մասին» ՀՀ օրենքի 6-րդ հոդվածի 2-րդ մասով, «Դատական ակտերի հարկադիր կատարման մասին» ՀՀ օրենքի 28 հոդվածով և 37-րդ հոդվածի 8-րդ կետով:

             Կասեցնել 26.02.2018թ. վերսկսված թիվ 02803829 կատարողական վարույթը 60-օրյա ժամկետով:
          Առաջարկել պահանջատիրոջը և պարտապանին նրանցից որևէ մեկի նախաձեռնությամբ 60-օրյա ժամկետում սնանկության հայց ներկայացնել դատարան:
           Սույն որոշումը երկու աշխատանքային օրվա ընթացքում հրապարակել www.azdarar.am ինտերնետային կայքում:
	Որոշման պատճեն ուղարկել կողմերին:
	Որոշումը կարող է բողոքարկվել ՀՀ վարչական դատարան կամ վերադասության կարգով որոշումը ստանալու օրվանից 10 օրվա ընթացքում:

